
Santiago

Jacheuayama

1 Atse Santiago, Béngbe Bétsa y Béngbe
Utabnd Jesucristbe canye oservend, t$éngaftanga
cbontsébuabiamnd, tS8éngaftanga ché bnétsana
uta Israeloca béts pamillangbioye nyets luaréjana
ujquéshenénga. Atse cbhontsacheuana.

Ché Béngbe Bétsdbiocana osertdnana

2 Jesucristbeyeca atsbe cat$atanga, t8éngaftanga
ndaye padecena soyénguifie chasmojtsiyena
ora, chifie $mochjajuaboye mo chca t8éngaftangbe
tsabiama cuaftsemncd y  $mochjdyejuaye;
3 er t8éngaftanga Smondétatsémbo, chcafie
chasmojtsajna ora, 3$mochtsetatsémbo cach
t8€ngaftanga Jesucristbefie puerte 3mosbuaché
0 ndofie. Chca ora béts o8buachiyana
chasmojtsebomnése, $mochanjobenaye, Béngbe
Bétsabefie jtsobdtmanése afiémoca jtsemnana,
masque padecena soyénguifie chaSmotsomifiése.
4 Pero chca chasmojtsemnése, $mochtsentsena
jashjachama ntSsamo canye entsad Béngbe
Bétsabe soyéngama corente osertand yomnca
chasmotsemnama, ntséamo Béngbe Bétsa yobosca
chaSmotsiyenama, chifie ni mo canye soye
jamama chacmondétsabuashebenése.

> Nderado nda t8éngaftanguentsana ndofie
tontsobena corente osertdnana jtsebomnama, cha
bontsemna Béngbe Bétsa jaimpddana cha chaoma
aifie chana jtsebomnama, y Béngbe Bétsa chana

bochanjatsetaye; er Béngbe Bétsd njetscanga bétsca
endbétsatsatnaye y ndocndbioye jatdboyénjana.
6 Pero cha bontsemna, Béngbe Bétsdbefie
puerte jtso$budchiyése chama cha jaimpdadana,
y cha nderado ndofie bochanjoyeunayama
ntjatatémnancd. Nda méntsa tojtsameése, inye
ora aifie Béngbe Bétsdbefie cuaftsosbuacheca y
inye ora ndofie, cha entsemna mo canye oléshca,
mar béjayoca binyia nye catatoye jtsambayana.
7Chca ama ent8a ndofie chaondétsejuabnd, Béngbe
Utabnabentsana  ndaydnaca  jatOyéngacfiama.
8 Cha jtsemnana canye ent$a, mora canye soye
juabnayd, pero chentSana inyetsa jatGjuabnafiana.
Chca, cha jtsiyenana nyetsca soyéngama uta soye
jtsejuabnayése, y chca cha ndofie ntsobenana
tondaye puerte tsaba jamama.

9 Ché Jesucristbefie o8buachiyd, ndbomnéjema
y ndofie yapa udmana ent$a tomnd, corente
oyejuaya chaotsemna, er Béngbe Bétsabe
bominyifie cha canye uamana entsa jtsemnana;
10y ché bomndnaca puerte oyejuaya chaotsemna,
Béngbe Bétsd chdbioye ndudmana entsa
chabojdbema ora, er mo ché shacuanifie
uant8efjushacd, cha ndofie nyets tempo quem
luarentse ntjéftsiyenana. 11 Shinye tojdbocna y beca
tojojényana ora, ché shacuana jtsebuashana, ché
uantsefjusha jtsatsatsana y chabe uabdtamanana
ya ndofie mas ntsebinynana. Cachca ché bomna,
echanjobana nye cachabiama mads beca crocénana
onguayifie chaojtsemna ora.

Bacna soye ocochénguentsana tSaba jabocnana

12 Oyejuaya chaotsemna ché entsa ché
padecena soyénguentsana tSaba tojétsbocna,
caba Jesucristbefie osbuachiyd; chama Béngbe
Bétsa chabiama oyejuayd echantsemna y
echanjama ché nyetsca tescama yomna
tsabe vida cha chaotsebomnama, mo
uacananancd chabe o8buachiyama. Ché soye
Béngbe Bétsa tojasebuachend nyetscanga cha
imobobonshdnéngbioye. 13 Nderado nda
bacna soye jamama tbojdcochéngo, ndofie
chaondétsejuabnd Béngbe Bétsd chca chaftaca
yojtsama ca; er Béngbe Bétsd ndocna te bacna soye
jamama jOcochénguana, y cha ndofie ntsamana
inyenga bacna soye jamama chadcochénguama.
14 Inyetsda endména, canya bacna soye jamama
jOcochénguana, bacna juabnénga tojtsebomna
ora; cha chifie nye jésejuabnayana y ché soye
jtsasjayana cha chca jamama. 15 Nda yapa
bacna soyénga tojtsebose, cabana cha pronto ché
bacna soye jamana; y nda sempre bacna soyénga
tojtsama, chama Béngbe Bétsd nyjetsca tescama
bochanjacastiga.

16 Atsbe bonshana cat8atanga,  ndofie
matenoingfiana, jtsejuabnayése Béngbe
Bétsd yojtsama tS8éngaftanga bacna soyénga
chasmotsamama ca. 17 Nyetsca t8abe soyénga y
ché puerte tSsabe soyénga tsbananocana endoba,
Béngbe Bétsa ché Taitdbiocana. Y cha ché shinye,
juashcona, y nyetsca ché celoca yobuashinyinyana
soyénga tojama, nyets tempo nye cachd iuesomfie
y ndofie inya ntjatsménana. 18 Cachd jamama
tojanbosenayeca, bénga chabenga 8o0janabiama,

bénga chabe ndegombre palabréngajouenése. Cha
chca tojama, lempe ntsamo Béngbe Bétsa quem
luarentse tojament$ana, bénga ché natsanénga
chabenga chamotsemnama.

Ntsamo ndegombre yomna Béngbe Bétsabioye
tsabd jadorama

19 Atsbe bonshana cat$atanga, quem soyama
smochtsendjuabnaye: nyetsca  t8€ngaftanga
cmontsamna sempre jtseprontdnana jouenama;
pero joyebuambayamna jobatmana y Inyengaftaca
jetndmnaca. 20 Inyaftaca tbojetna ora, canye
entsd ndofie ntsamana ntsamo Béngbe Bétsa
yoboscd, ché nyetsca soyénguifie tsaba jtsamana.
21 Chcasna, 8mochtsajpband bacna soyénga
jtsamése oyenana, y amana nyetsca SOyénga
ndofile ntsamo Béngbe Bétsd yomandaca;
y ché Béngbe Beétsd tojama tS8éngaftangbe
ainanifie chadomashénguama buayendnana,
ntjatosoberbnaycd $mochjoyéngachie. Che
buayendnana chasmojdyeunase, echanjopddia
t8€éngaftanga atsebacanénga jtsemnama.

22 Ndofie quecmdtamna nye ché Béngbe Bétsabe
buayendnana jouenana, ndaya ntsamo cha to-
jayanca aifie jtsamana; ndofie chca $montsamése,
cach t$éngaftanga $montsenoingfia. 23 Nda nye
ché buayendanana tojouena, pero betsco tbhojtseb-
natjémba y ndofie tontsama ntSamo chifie tojt-
sayancd, cha jtsemnana mo canye ent$a chabe
jubid espejuifie tojtsenonyacd: 24 chana cacha jt-
senlOnyayana, pero ché espejo tojabuertand ora,
jtsebnatjémbana ntsamo cha bétsemnama. 25 Pero
nda ntSsamo tojouenca ndofie tbonjebnatjémba,

y sempre tojtsejuabnd ché entSanga jatsebacama
Béngbe Bétsabe puerte tsabe mando chaboser-
tama, y tojtsiyena ntsamo ché mandénguentse en-
dayanca, lempe ntsamo ché entsd chaojtsamifie
oyejuaya Béngbe Bétsa bochanjabema.

26 Nderado nda tojtsejuabnd Béngbe Bétsdbioye
ibojtsadorana ca y ché Béngbe Bétsdbioye adoraya
ntsamo ibomnca cha yojtsama ca, pero ndofie
tontsobena bacna soye oyebuambnayana
jtsajpanana, cachad vyojtsenoingfia, y nyetsca
soyénga ntsamo tojtsamca Béngbe Bétsa jaddrama,
chabiama tondaye ntsdmanana. 27 Béngbe Bétsa
ché Taitabe bominyifie, ché puerte tSabe y
ndegombre soyénga, ndaya ent$a ibojtsemna
jamana endmeéna: ché uajchonga y viudanga
corente ngmeénénga tmojtsemna ora jujabudchana,
y ndofie bacna soyénga jatamana, mo ché nye quem
luarama endjuabnayénga mondbetsamca.

2

Nyetscanga t§aba jtsatenonyayéngana

1 T$éngaftanga, Jesucristbeyeca at$be cat$dtanga,
Smondoshuaché Béngbe Utabnad Jesucristo,
ché puerte bétsd y wuamanabefie; chiyeca
t8€éngaftanga cmontsamna nyetsca entsanga cachca
jtsatenonyayéngana. 2-3 Nderado t8éngaftanga
canyentse Smojénefjna, y chora canye bomna entsa
tojashjango castellano nt8abuchétjonéfjangaca
y udmana entSayéjuangaca bopormana, cha
botamana $mojumashéngo y méntsa $mojauyana:
“Moca quéfseroca mabesotbema ca”. Pero cachca
ora, canye ndbomnéjema tojashjango uandocuenta



Santiago 2:4 Vi Santiago 2:10

entsaya uichétjond, y cha Smojauyana: “Acna
choca tsanana cochtsemna o chafjoca motbema
ca”. 4 Chca t$éngaftanga ya $montsama cach
t8€éngaftanguentse bdaseftanga mdas udmanénga
inyengbiama chamotsemnama, y chca $mojtsama,
ana bacna juabnénga $mojtsebomna causa.

> At8be bonshana cat8atanga, quem soye
smochjouena: Béngbe Bétsd quem luarentse
ndbomnénga imomnénga tojabacaca, chénga
canye puerte udmana soye chamotsebomnama,
Jesucristbefie puerte chamotsosbudchema; y mo
otocana soycd Béngbe Bétsabe améndayama
chamoshachifiama. Cha imobobonshanéngbioye
ché soye jatsatayama tojasebuachens;
6 pero t8éngaftanga ché cuenta, mo ndofie
cach  t8éngaftangcd  entSanga  bendménca
chéngbioye jtsényayana. Ndegombre, ché
bomnénga mondména ché nye sempre
cmondbétsaméndayénga y ché sjojonana ché
pueblentsa mandadéngbioye cmondbaunatsénga.
7Y cach bomnéngnaca mondména ché Cristbiama
podesca oyebuambnayénga, nddbenga tSéngaftanga
Smondména, y chabe uabaina t8éngaftangbiama
puerte endudmana.

8 Béngbe Bétsabe uabemana palabrénguifie
méntsa endayana: “Ndémua ent8anaca cochtse-

bobonshana ntsamo cach aca cuenobobonshanca
ca.” Tséngaftanga ntsamo ché Béngbe Utabnabe

mandifie endayanca ndegombre $mojtsamése,
tsabd $mochantsama. 9 Pero t$éngaftanga ndofie
cachca smontsenonyase, chcana bacna soye
jtsamana y 3mojama ntsamo Béngbe Bétsabe
leyénguifie ndofie yondélesenciancd. 10Y mora,

canye ent8d nyetsca ché leyentsa mandénga
tojtsobedecena, pero ndofie tontsama ntsamo nye
mo canye mando ntsamo iuayanca, cha Béngbe
Bétsabiama jtsemnana canya ntsamo nyetsca ché
leyentsa mandénguifie ndofie yondélesencianca
ama. 11 Cach Béngbe Bétsd, ché “acbe shema
0 boydbioye inyaftaca ndofie cattseingfiaye ca”
tojanayana, cachd méntSanaca tojdnayana,
“Inyabioye ndofie catjoba ca”. Chca, nda cachabe
shémbioye inyaftaca ndofie tbonjaingfié, pero aifie
inyabioye tbojoba, chca, Béngbe Bétsabiama cha
jtsemnana canya nyetsca ché leyentsa mandénga
ndocumplina.

12 T¢éngaftanga cmontsamna jtsGyebuambnayana
y jtsamana ndayd Cristo $ojanameéndaca,
atsebacana entSangcd, er Béngbe Bétsa
echanjayana ntSamo tmojamca aifie o ndofie
tsaba bétsemnama. 13 Er ché inyengbiama
ndofie ngmeénana bomnéngbiama, Béngbe Bétsa
ntjongmiacd echanjayana ntSamo tmojamca
aifie 0 ndofie tS8abd Dbétsemnama; pero ché
inyengbiama aifie ngmeénana bomnéngbiama,
ntsamo tmojamca aifie o ndofie tsaba bétsemnama
Béngbe Bétsd chaojayana ora, chénga tSaba
chentsana mochanjabocana.

Ché ndegombre oSbudchiyana, soyéngaca
Jinyanyiyana

14 Atsbe cat8atanga, ¢ndayama canyabioye
buanjosérvia jayanana aifie Jesucristbefie
séntsoshuaché ca, pero cha inyengbiama t8abe
soyénga ndofie tontsama, y chca, ntsamo cha
tojtsamca ndofie tontsinyanyna cha Jesucristbefie

yosbuachema? Ndegombre, cha nye chca
tojtsichamése, ndofie ntsopodénana cha atsbocana
chaotsemnama. 15 Nderado canye boyabasa o
shembasa osbuachiya entSaya tbojtsabuashbena
y sand ché te jasdmnaca tbojtsebudshbena, 16 y
canya t$éngaftanguentsa tbojauyana: “Diosofta,
sésnama ndofie chacondétsepadecena y beca
chacuatoshacha ca”, pero chca chaotsemnama
chabioye tondaye tbonjatSetase, ¢ndayama
nantsoservena chca jayanana? 17 Cachca,
nda tojayana Jesucristbefie yosbuaché ca, pero
ndocna t8abe soyénga tontsama, ché osbudchiyana
bomnama jinyanyiyama, nye chca o$budchiyana
jtsebomnana tondayama ntsoserveénana.

18 Pero nderado nddnaca méntsd echanjayana:
“Aca Jesucristbefie icosbuaché, pero at$na
inyengbiama tSabe soyénga séntsama ca.”
Chora at$e stjojud: “Sminyinyé ntSsamo canya
nantsobena Jesucristbefie jtso$buachiyana, chca
chaotsinynama tondaye ntsamcd, y chora, ndaya
tijjamama at8be o8budchiyana cbochjinyinyiye ca.”
19 Aca condosbuaché nye canye Béngbe Bétsa
yomnama y chca tsaba contsama; pero ché bacna
bayéjéngnaca chifie jtso$budchiyana, y ché causa
chénga uatjana jtsebomnama y jtsangmémnayana.
20 Ndofie obéjema cattsemna; ndegombre
cbochanjinyinyiye nderado nda Jesucristbefie
tojtsosbuaché, pero tondaye tontsama chca
chaotsinynama, chabe o8budchiyana tondayama
ntsoservénana. 21 Béngbe Bétsd tojanayana chabe
bominyifie Abraham, béngbe tempsca béts taita,
tsabia yojamna ca; chca tojdnayana, er Béngbe

Bétsa tbojanmanda ora, yojtseprontana chabe
uaquifa altarifie jobama, cach Béngbe Bétsabioye
jétschuayama. 22 Aca contsobena Abrahdmbefie
jinyama, cha Béngbe Bétsabefie yojanosbuachema,
y soyénga yojanama chca chaotsinynama; y ndaya
cha tojanmama entsinyinyena, cha ndegombre
puerte bétscd yojanosbudchema. 23 Chca
tojanopasa ntsamo Béngbe Bétsabe uabemana
palabrénguifie endayancda, méntsa: “Abraham
Béngbe Bétsabefie yojtsosbudchiye, y chama Béngbe
Bétsd tojanayana chabe bominyifie cha tSabia
yojamna ca.” Y Abraham entsanabaina Béngbe
Bétsabe amigo ca.

24 Y t8éngaftanga Smontsetatsémbo, Béngbe
Bétsa inayana canye ent$sa chabe bominyifie
tsabia yomna ca, ché entsa ndaya tojtsamama,
chabe o8budchiyana chaotsinynama, y ndofie
nye o8budchiyana tojtsebomnama. 25 Cachca
tojanopasa Rahab, ché bacna vida bomna
shembadsaftaca; Béngbe Bétsd  tojanayana
chabe bominyifie cha tSabia yojamna ca,
er cha canye t8abe soye tojanma. Cha
ché noticia uambaye judiénga posada
tojanéyentsame, y chentSsana tojanéjabuache
inye benachéjana chamudisebocanama, ché
pueblentsa soldadéngbiama chamotsachetama.
26 Lempe bdsefta palabrénguifie jayanamna
meéntsd entsemna: ntsamo canye cuerpo, espiritu
ndbomna cuerpo, pronto jObanana, cachca ché
o8budchiyana, ndocna soyéngaca tontsemna, chca
chaotsinynama, tondayama ntsoservénana.

3

Bichtdjaca tsabd joyebuambayama endména

1 Jesucristbeyeca atsbe cat$atanga, ndofie yapa
buatémbayénga tséngaftangbefie chamondétsemna;
er t$éngaftanga ya Smondétatsémbo, bénga, ché
entsanga abuatambayéngbiama, ché castigo mas
bétscd yochtsemnama, Béngbe Bétsad ndofie
tmonjoyeunase, ntsamo entSanga tmojamama
aifie o ndofie t8aba bétsemnama cha chaojayana
ora. 2 Bénga nyetscanga nyetsca bacna soyénga
mondbétsama. Nderado nda oyebuambnayifie
ni mo canye bacna soye tonjama, ché entsa
puerte tsabia jtsemnana, ntsamo Béngbe Bétsa
yobosca jtsiyenése, y cha yojtsobena cacha
sempre jtsenomandayama.

3 Ché couayéngbioye freno tmojuayashbé
ora, ntsamo bénga tmojtseboscd chénga
mochantsama, y bénga cachora jtsobenana
ntsamo nyets chéngbe cuérpoca tmojtsamca
jtsemandayana, y ndofie nye chéngbe bestsase.
4 Barquéshamnaca $mochjendjuaboye. Masque
tsa bétsétsacueménga y tsa jabuache binyiénga ché
barco jtséjuatséntsnayana, ché uamanéjayénga
ché barco juyambana ndayéjana tmojtsebodca,
y chca, nye canye base soyetémaca, timon
ca uabainétémaca. 5 Cachcd, ché bichtaja
cuerpifie canye base soyetema endména, pero
ché bichtajaca entS8anga jtsendbotamnayana béts
soyénga tmojamama. Smochjouena, canye base
ifieshe jtsobenana canye béts tjafie juangbotjuama.
6Y ché bichtaja endména mo canye ifieshca, mo
canye luare ndayentSe puerte bacna soyénga

tobinynca. Ché bichtaja jtsobenana béngbe
cuerpent$e puerte bacna soyénga béngbiama
jamama. Mo canye ifieshe beca tojtsendbiamnaca,
ché bichtdjaca tcojtsichamo ndofie tsabe soye,
jtsobenana bacna soyénga béngbiama jamama
nyets tempo quem luarentSe tmuetsiyenéntscuana;
y mo nda ndaya tojtsangbotjuaca, Satanas
jtsobenana ché bichtaja jtsemdndayana, bacna
soyénga chaotsamama.

7Entsa endobena jtsaméndayana nyetsca tjoica
bayénga, shloft$énga, osjojnayénga y buyeshifie
oyena bayénga; y ndegombre mora entsaménda;
8 pero ndocna tonjobena ché bichtaja
jtsemdandayana, chca, bacna soyénga amana
chaotsajbanama. Ché bichtaja jtsamana bétsca
bacna soyénga cada te chauétsebinynama, y mo
canye métscuayca veneno jtsebomnana jobama,
ché bichtdjnaca cachcd endména. 9 Bichtdjaca
bénga puerte tsaba Béngbe Bétsa y Taitabiama
jtsichdmuana, y cach bichtajaca bénga puerte baca
entsangbiama mondbétsichamo, masque Béngbe
Bétsa cachaca enoparecénénga chénga tojdbiama.
10 Cach wuaydasent$sana jtsObocanana Béngbe
Bétsabiama t8abe palabrénga y entSangbiama
bacna palabrénga. Jesucristbeyeca atsbe
cat$dtanga, chca ndofie chaondétsemna. 11 Canye
béjaye obocanentsana ndofie ntsopodénana
tsabe buyeshe chadbocnama y cachentSana untja
buyeshnaca. 12 Ntsamo canye higo betiyent$ana
ndofle ntsopodénana olivosésénga jashacama, y
canye uvas betiyentSana ndofie ntsopodénana
higuébenga jashacama, cachca, ats8be cat8atanga,

tamona buyeshentsana ndofie ntsopodénana tSabe
buyeshe chadbocnama.

Béngbe Bétsabiocana Obocana osertdnana

13 Nderado ts$éngaftanguentse tojtsemna canye
puerte tat$émbud y osertand, cha bontsemna, chca
yomnama entSanga jinyanyiyana, tSabe soyénga
amana jtsiyenése y ché ntjatosoberbnayca
tojama soyéngaca; y cha chca jamana, puerte
osertand bétsemnama. 14 Pero t$éngaftangbe
ainanifie yapa inyabioye $mojtsantsabose y nye
inyenga chamotjdyanama soyénga S$mojtsama,
as ndofie Smattsendbotamnaye osertanénga
y t8abenga Smomnama, er ndegombre
Béngbe Bétsabe osertanana t$éngaftanga ndofie
$montsebomna. 15 Er chca osertdnana, Béngbe
Bétsabiocana ndofie ntsdbocanana, ndaya nye quem
luarama enojuabnayéngbentsana, nye entSangbe
juabnentSana, y canye bacna bayéjbent$ana.
16 Ndayentse entsanga yapa tmojtsendntsabose, y
nye inyenga chamotjayanama soyénga tmojtsama,
chentse tondayama quemochdtenéyeunana y
nyetsca bacna soyénga mochantsama.

17 Pero ché Béngbe Bétsdbiocana OGbocana
osertdnana bomnénga, nyetsca soyamna, natsana
puerte tsabe vidaca jtsiyenana, bacna soyéngaca
ndémandanénga; y chénga jtsemnana ché inyenga
ndofie chamondétsentsjanama aménga, tsdbenga
y sempre ]tseprontanana Inyenga ]oyaunayama Y
cach quemeénga jtsemnana inyengbiama ngmenana
bomnénga, sempre tSabe soyénga jtsamana,
cachca nyetsca entS8dngbioye jtsényayana, vy
ntsamo ndegombre tojtsemnca jtsichdmuana

y jtsamana. 18 Ntsamo canye jend, botamana
shajuana jtsebomnama t8abe jénaye jdjena,
cachcd, sempre natjémbana jtsiyenama boséngna,
natjémbana inyengaftaca jtsiyenana, chca, nyetsca
entsanga chamotsamama ntsamo Béngbe Bétsabe
bominyifie tsaba yomnca.

4

Smochtsiyena Béngbe Bétsa t$éngaftangbefie jt-
semdndayése

1 :Ndayentsana ché tséngaftanga jtsentsjanayama
y jtsenpenzéntsiayama yObocana?  Endobocana
ché t8éngaftangbe Dbacna juabnénguentsana,
nye cach t$éngaftanga tsaba jtsomfiama; y ché
soyénga t8éngaftangbe ainanifie sempre ché tsabe
juabnéngama contra jésemnana. 2 T$€ngaftanga
ndaydnaca jtsebomnama $mojtsebose, pero
chca jtsebomnama ndofie $montsobena, as
jtseprontanana Inyengbioye jtsébdyama. Inya
ntsamo tobomnca t8éngaftanga tsa jtsantsabosana,
y ché soye ]ash]achama ndofie $montsobena ora,
inyengaftaca jentjayanangana y jtsenpenzéntsiayana.
Ntsamo 8mojtsebosca ndofle ntjobenayana
jtsebomnama, Béngbe Bétsa chama ndofie
smondbotjafie causa; 3y ché soye $mojotjafie
ora, t8éngaftanga ndofie ntjoyéngacfiana, ndofie
botamana ché soye Smondbotjafie causa, er
t8éngaftanga ché soye jtsebosana nye chaoservema
oyejuayénga bacna soyénguifie jtsomiiama.

4 |Tséngaftanga, Béngbe Bétsd bobonshdnana
Smojtsajbananga! ¢Ndofie Smondétats§émbo, ché
jtsebosana nye quem luarama enojuabnayéngbe

amigo jtsemnama y nye quem luarentSa
soyénga jtsebomnama, chca, canye ent$a Béngbe
Bétsabe uayaya jtsemnana? Nddnaca tojajuabo
nye quem luarama endjuabnayéngbe amigo
jtsemnama, chca, canye Béngbe Bétsabioye uayaya
jObemana. 5 Ndofie nje bonamente Béngbe Bétsabe
uabemana palabrénguifie méntsd endayana:
“Ché Béngbe Bétsa tbojanichmo béngbe ainanifie
chaotsiyenama Udmana Espiritu, puerte entsebose
nye Béngbe Bétsd canya béngbe améndaya
chaotsemnama ca.” 6 Pero Béngbe Bétsda, béngbe
tsabiama jtsejuabnayése bénga jts€jabudchanana,
chiyeca Béngbe Bétsabe uabemana palabrénguifie
méntsa endayana:
Béngbe Bétsa ché nye cachénga uamanénga tmojt-
senobiamnangbe contra entsemna,
y ché ndofie udmanénga montsenobiamnangbi-
amna, Béngbe Bétsa mas tsabe juabna entse-

bomna ca. )
7 Asna, t$éngaftanga $mochtseprontana nye

Béngbe Bétsa chacmotsaméndama; ntsamo
Satanas tcmojtsaméndacd ndofie $Smattsama, y
cha cachora t8éngaftangbentsana echantsacha.
8 Béngbe Bétsdbioye 8$mochtobecond, y cha
echanjama t8éngaftanga ntsamo cha yomnama
chacmotsésertanama.  T$éngaftanga bacna soye
ameénga, cach t8éngaftangbe cucuatséngaca
tsabe soyénga Smochtsama, bacna soyénga
ndofie. T$éngaftanga ché inye ora jtsejuabnayana
Béngbe Bétsa jtsebobonshdnama, y injye orna,
nye quem luarentsa soyénga jtsebomnama,
Smochtsajbana bacna soyénga jamama bosana,
chca, nye t8abe juabnénga t8éngaftangbe

ainanifie chasmotsebomnama. 9 T$éngaftangbe
bacna soyéngama ngmeénaca S$mochtsemna,
smochjendbosachna y cochtsetSendnénga
smochjoyebuambaye. Jatenbiajuayamna,
smochjendbosachna; y  joyejuayéngamna,
ngménaca $Smochtsemna. 10Béngbe Bétsabe delante
bétsétsanga ndofie Smattsenobiamnaye, y cha mas
udmanénga cmochanjdbiama.

Inyengbiama ndofie ntsichdmuana ndofie tSabd
tmonjama ca

1 Jesucristbeyeca catatanga, Inyengbiama bacna
soyénga ndofie $mattsdyebuambnaye. Nda cachabe
catsatbiama bacna soye tojtsichamo o tojayana
ntsamo cha tojamcd ndofie tSaba yontsemna
ca, cha chora ché leyentSsa mandénga ndofie
ntsocumplinana y jtsichamuana ché leyentsa
mandénga tondayama yontsoservena ca. Y ché
leyama chca tcojtsichamése, cach ley jocumplia
cuenta, contsobiamnd canye ichamua ché ley
aifie 0 ndofie yondoservénama, y chca ndofie
quecmatsména jtsamana. 12 Ché ley tojuaporma
cha nye canya endména, Béngbe Bétsa, y cacha
endména ntsamo entSsanga tmojamca aifie o
ndofie t8aba bétsemnama ichamud, y cachdnaca
entsobena ent8anga jatsebacama 0 nyetsca tescama
jacastigama. Y acna, ¢ndase cména ndémua
entsabidmnaca jobenayama jatichdmuama ntsamo
tojamca aifie o ndofie tsaba bétsemnama?

Ndaya  yéfse yochjatéchnénguama  ndofie
ntsotatsémbuana

13Y mora quem soye $mochjouena, t§éngaftanga
ché smondbétsichamo: “Ménté 0 yéfse quemoye

o ché inye béts puebloye fchanjanga, y chentse
canye uata fchanjéftsemna ba soyénguifie
trabajayifie, y ndegombre becd fchanjonyena
ca.” 14 jPero ni mo ndaya yéfse t$€ngaftangaftaca
yochjochnénguama ndofie que$matstatsémbol!
T8éngaftanga ndorfie quesmatstatsémbo
ndayéntscuana vida $mochjéftsebomna, vy
chca, t8éngaftanga Smondména mo canye
jantsetéshca, chéshe mora jonynana y nye

ndeolpe jatenatjémbana. T8éngaftangaftaca
cachca echanjopdsa. 15 T$éngaftanga meéntsa
cmontsamna  jayanama: “Béngbe  Bétsa

quesojalesenciase, ainénga fchantsemna y quem
soye o ché soye fchanjama ca.” 16 Pero ché
cuenta, t8éngaftanga béts soyénga $mochjamama
sempre jtsendbotamnayana, ndaya t$éngaftanga
chaSmomama Béngbe Bétsa yochjalesenciaca
ntsetat$émbcd; y chca jtsamana ndofie t$aba
quendtsména. 17 Nda tojtsobena ntsamo tsaba
yomnca jamama, pero ndofie chca tonjama, cha
canye bacna soye jtsamana.

S

Ché bomnénga jabuayenama

1 iQuem soye $mochjouena, t8éngaftanga ché
bomnénga! jChé t8éngaftanga $mochtsesufrinama
smochjendbosachna y uatjananénga
Smochtseyoye! 2 T8éngaftangbe bomnana
buajonana jangudnana entsemna, tondayama
quenatoservena, y ché entSayéjuangd mejéjonga
montsasa. 3 T8éngaftangbe castellano y
midio tojtsengusheshe; y ché ngusheshna

echantsinyinynaye t8éngaftanga ché crocenanaca
ndofie $monjanmama ntsamo Inyenga
jujabudchama yojamnca; ché causa, nyetsca
tescama cmochdantsapochocaye, nts§amo ché ifieshe
canye soye endbetsepochocacd. Tg$éngaftanga
quem tempo bomnana Smojtsejuaba, vy
mora quem luare jopochdcama ya entsobeco.
4 T8éngaftanga ché t3éngaftangbe fshantsénguifie
tmojéftsetrabajanga ndofie  Smontanébuénaye,
y mora $mochjouena, chénga chama
cmontsachembuanama. Béngbe Utabna
nyets obenana bomna, ché trabajayéngbe
chembuanana ya tojouena. 35 Quem luarentse
t8€éngaftanga $Smondoyena ba botamana soyéngaca
y nye ntsamo cach t8éngaftanga Smobosca jtsameése.
Ntsamo canye uacnd jObana, minyica tojtsemna
ora, cachcd tSéngaftangbiama entsobeco ché te,
ndaye ora Béngbe Bétsa echanjama castiganénga
chas$motsemnama, er puerte bacna soyénga
$mojama. jChé castigo jtsebinynama tempo ya
entsobeco! 6 T$éngaftanga, ché puerte tsaba
améngbiama $mojayana jObanama yojtsamna ca
y 8mojtsébaye, chca ndofie chaondétsemnama
chénga ndocd jamama ntsobenca.

Ché uantado jtsemnana y ché Béngbe Bétsdftaca
jencuéntama ora

7 Pero t8éngaftanga, catSdtanga, uantddoca
Smochjobatma Béngbe Utabna yochjésabo
orscama. Ché jajafie trabajaya tojtsobatmana
bétscda  tsabe  shajuanénga  jobudatbanama,
jtsotocdnana natsana uantddoca jobdtmana
ché jajafilama uaftena tempo chadshjanguama.

8 Tséngaftdngnaca uantadénga $mochtsemna, y
t8éngaftangbe ainanifie afiemo chaotsemna, er
Béngbe Utabnd meéntescana ndofie bén y moye
echanjésabo.

9 Jesucristbeyeca cat$atanga, ntsamo inyenga
tmojtsamama ndofie nye $mattsoquejana, Béngbe
Bétsd tSéngaftangbiama ndofie chaondayanama,
ntsamo Smojoyebuambama  ndofie tsaba
Smonjama ca. Y nda yochjayana ntSsamo
entsanga tmojamca aifie o0 ndofle tSaba
bétsemnama, ya entsebecond. 10 Atsbe catsatanga,
ché tempsquénga Béngbe Bétsabe juabna
oyebuambnayénga,  ndémuanyenga entSanga
tmonjanabuayend Béngbe Utabna jotsémbonése,
chénga béngbioye Sonjéftsaninyanyiye ntsamo
tmojansufrima, nt$amo $ojtsamna uantadénga
jtsemnana tmojtsesufrina ora; y chca t$éngaftanga
cmontsamna jtsamana. 11 Bénga chéngbiama
fséndbétsejuabnaye oyejuayénga imojamna
ca, ché tmojansufri ora Béngbe Bétsabefie
imojanobatmana ainanifie afiemo jtsebomnése.
T8éngaftanga Smojouena ntSsamo Job ainanifie
afiémoca Béngbe Bétsdbefie yojanobdtmana,
puerte padecena soyénguifie yojasufrina ora; y
Smondétatsémbo ntsamo Béngbe Bétsa cabana
chabioye thojancuedama, y chca yojamna Béngbe
Utabna entSangbiama puerte ngmenda yomnayeca.

12 Pero masna, atsbe cat$atanga, ndayd jamama
chasmojasbuachena ora, chca ndofie $matjama
jajurase ni celocama, ni quem luarama, ni ndocna
inye soyama. T3$éngaftanga aifie ca jayanama
smojtsebosése, nye aifie ca $mochjayana, y ndofie

casna nye ndofie; chca, Béngbe Bétsd ndofie chaon-
dayana ndofie tsaba $monjama ca juraye causa.

13 Nderado nda t$éngaftanguentsa puerte
ngmeénaca tojtsemna, cha bontsemna Béngbe Bétsa
chama jaimpddama. Y nderado nda oyejuaya
tojtsemna, cha bontsemna jacantana Béngbe Bétsa
jétschuayama. 14 Nderado nda $ocd tojtsemna,
cha bontsemna chentsa o8buachiyéngca
enefjuanéngbefie béts€jeméngcd améndayénga
jdchembuana, chénga Béngbe Bétsa chabiama
chamoimpadama, y Béngbe Utabna jotsémbonése
aceitiye chamuanétjuama. 15Y t§éngaftanga, puerte
jtsosbudchiyése Béngbe Bétsd chasmojaimpada
ora, ché socd salud echantinyena, y Béngbe Utabna
echanjama cha tsaba cachifie chaotsatsménama;
y nderado cha bacna soyénga tojamése, Béngbe
Bétsa bochantseperddna. 16 Chiyecna, ché bacna
soyénga $mojtsamama S$mochjobuambaye, vy
Béngbe Bétsa nyetscangbiama $mochtseimpadana,
chca, tsaba mo shnanéngcd cha$motsemnama.
Canya ndabiama Béngbe Bétsa tojayana
chabe bominyifie tSabia yomna ca, chaftaca
tbojencuentd ora, chdnaca ba tS8abe soyénga
jOoyéngacfiana, y jobenayana béts soyénga jamama.
17 Béngbe Bétsabe juabna oyebuambnaya
Elias, mo cach béngca canye ent$a inamna, y
puerte jtsoS8budchiyése ndofie chaonduaftema
Béngbe Bétsdbioye tbojanimpada ora, quem
luarifie mo unga wuata y tséntsafie ndofie
tonjanafté. 18 ChentSana, Béngbe Bétsdbioye
cachifie tbojtanimpada ora, quem luarifie
tojanafté y cachifie ché jajafienache bétsca sana

yojtsatsbinyna.

19 Atshe cat8atanga, nderado nda
t8éngaftanguentsd tojtsajpana ché ndegombre
soyénga  jtsamana, pero inya  chdbioye
tbojudjabuache cachifie ché tSabe benache
chduatishachama, 20 t§€ngaftanga $mochtsetatsémbo,
ndanaca ché bacna soye amabioye tbojudjabuache
chabe ndofie t§abe vident$ana chdauaisebocnama,
cha ché nyetsca tescama castigiientsana chabioye
jatsbocana, y jamana ba bacna soyéngama cha
perdonana chaotsemnama.

